
KONSOLIDATSIYALASHGAN MOLIYAVIY 
HISOBOT MA’LUMOTLARINI TAHLIL QILISH 
MASALALARI
Avazov Ilhom Ravshanovich
Toshkent davlat iqtisodiyot universiteti,
Audit kafedrasi dotsenti, PhD
E-mail: avazovilhom86@gmail.com 
ORCID: 0000-0001-8917-6966

Annotatsiya. Ushbu maqolada konsolidatsiyalashgan moliyaviy hisobotni xalqaro standartlar asosida tuzish hamda uning 
tarkibiga kiruvchi ma’lumotlarni tizimli tarzda investor va foydalanuvchilar uchun foydali bo‘lishini ta’minlash masalalari 
yoritilgan. Shuningdek, konsolidatsiyalashgan moliyaviy hisobotning o‘z vaqtida, tizimli va yaxlit tarzda tuzilishi hamda 
uni yuqori turuvchi tashkilotga taqdim etishning afzalliklari bayon etilgan.

Kalit so‘zlar: konsolidatsiyalashgan moliyaviy hisobot, moliyaviy hisobotning xalqaro standartlari, konsolidatsiyalashgan 
balans aktivlari, bosh kompaniya, sho‘ba jamiyat, uzoq va qisqa muddatli aktivlar, konsolidatsiyalashgan daromad va 
xarajatlar.
Abstract. This article examines the preparation of consolidated financial statements based on international standards 
and ensures that the information included in such statements is presented systematically to provide useful insights for 
investors and users. The paper also highlights the advantages of timely, systematic, and comprehensive preparation of 
consolidated financial statements and their submission to the parent organization.

Keywords: consolidated financial statements, international financial reporting standards, consolidated balance sheet 
assets, parent company, subsidiary, long-term and short-term assets, consolidated income and expenses.
Аннотация. В данной статье рассмотрены вопросы составления консолидированной финансовой отчётности на 
основе международных стандартов, а также обеспечения системного представления информации, входящей в её 
состав, с целью повышения её полезности для инвесторов и пользователей. Кроме того, изложены преимущества 
своевременного, системного и комплексного составления консолидированной финансовой отчётности и её 
представления вышестоящей организации.

Ключевые слова: консолидированная финансовая отчётность, международные стандарты финансовой 
отчётности, активы консолидированного баланса, материнская компания, дочернее общество, долгосрочные и 
краткосрочные активы, консолидированные доходы и расходы.

K I R I S H
Bugungi kunda kompaniyalarda moliyaviy hisobotlarni moliyaviy hisobotning xalqaro standartlari asosida 

tuzishga bo‘lgan ehtiyoj sezilarli darajada ortib bormoqda. Jahon bozoriga chiqish, xalqaro kreditlarni jalb qilish 
hamda xorijiy investitsiyalarni kengaytirish jarayonida aksiyadorlik jamiyatlari tomonidan tuziladigan moliyaviy 
hisobotlarning xalqaro normalarga muvofiq bo‘lishi zarur. Shu bois, moliyaviy hisobotlarni moliyaviy hisobotning 
xalqaro standartlari (MХХS) asosida tayyorlash dolzarb ahamiyat kasb etadi.

Mamlakatimizda MХХS asosida moliyaviy hisobot tuzayotgan kompaniyalar soni izchil oshib bormoqda. 
Mazkur tendensiya moliyaviy hisobotlarning shaffofligini oshirish, investorlar ishonchini mustahkamlash hamda 
bozor iqtisodiyoti talablariga moslashishning amaliy ifodasidir. Moliyaviy hisobotlarning shaffofligini ta’minlash 
moliyaviy axborotning sifat xususiyatlarini — ya’ni, ishonchlilik, qiyoslanish imkoniyati, tekshiriluvchanlik, o‘z 
vaqtida taqdim etish va tushunarli bo‘lish tamoyillarini qo‘llash orqali amalga oshiriladi. Mazkur tamoyillar 
hisobotlarda keltirilgan ma’lumotlarning ishonchli bo‘lishini ta’minlaydi va tashqi foydalanuvchilarga xo‘jalik 
yurituvchi subyekt faoliyati bo‘yicha to‘g‘ri qaror qabul qilish imkonini beradi.

Shu bilan birga, xalqaro tashkilotlar tomonidan ishlab chiqilgan metodologik hujjatlar, ilg‘or tajribalar va 
zamonaviy instrumentlardan foydalanish konsolidatsiyalashgan moliyaviy hisobotni yanada takomillashtirishda 
muhim ahamiyatga ega.

M A V Z U G A  O I D  A D A B I Y O T L A R  T A H L I L I 
Wang Dong, Yuan Meng, Jun Chen va Yun Ke singari koreyalik tadqiqotchilar konsolidatsiyalashgan 

moliyaviy hisobotlarning shaffoflik va ishonchlilik darajasini oshirishga qo‘shadigan hissasini ilmiy jihatdan 
asoslab bergan. Ularning fikricha, konsolidatsiya jarayoni korxona tarkibidagi bo‘linmalar moliyaviy holatini 
yagona ko‘rinishda aks ettirib, korporativ boshqaruv samaradorligini oshiradi1 va investorlar uchun ishonchli 
axborot manbai vazifasini bajaradi.

Harrison esa konsolidatsiyalashgan noqonuniy emas, balki ijtimoiy va iqtisodiy samaradorlikni oshirishga 
xizmat qilishini ta’kidlaydi. Uning fikriga ko‘ra, bu hisobotlar nafaqat korxonaning moliyaviy ahvolini to‘liq 
yoritadi, balki iqtisodiy tahlillarni kengaytirishga, korporativ barqarorlik va ijtimoiy mas’uliyatni kuchaytirishga 
xizmat qiladi.

S. V. Moderov konsolidatsiyalashgan moliyaviy hisobotning paydo bo‘lishini AQShda sanoat rivojlanishi 
bilan bog‘laydi. Olimning ta’kidlashicha, konsolidatsiya jarayonlari bo‘yicha qonunchilik normalarining 
takomillashtirilishi natijasida holding tuzilmalarini tashkil etish imkoniyati paydo bo‘lgan va bu korporativ 
moliyaviy boshqaruvda yangi2 bosqichni boshlab bergan.

N. A. Duvanskaya va O. F. Sverchkova konsolidatsiyalashgan moliyaviy hisobotlarni tuzishda xalqaro 
moliyaviy hisobot standartlarining (IFRS) ahamiyatini e’tirof etadi. Ularning tadqiqotlarida zamonaviy bozor 
sharoitida kompaniyalar xalqaro hisobot tizimlariga moslashishi muhimligi, IFRSga qat’iy rioya qilish mahalliy 
va xalqaro bozorlar uchun ishonchli hisobotlar yaratishga xizmat qilishi qayd etilgan.3

Kotlyar E. V. va Pushkareva E. M. Rossiya buxgalteriya hisobi standartlari va IFRSni solishtirish asosida 
konsolidatsiyalashgan moliyaviy hisobotning qoidalari, usullari va afzalliklarini tahlil qilgan. Ularning ta’rifida, 
konsolidatsiyalashgan hisobot — bu bosh kompaniya va uning sho‘ba korxonalari moliyaviy hisobotlarini 
yagona tizimda birlashtirishdir. Tadqiqotchilar IFRS moliyaviy hisobotlarni tayyorlashning universal qoidalarini 
belgilab, ularni global amaliyotda qo‘llash imkonini berishini ta’kidlaydi.4

N. B. Xo‘jabekovning fikriga ko‘ra, konsolidatsiyalashgan moliyaviy hisobot alohida korxonalarning 
moliyaviy hisobotidan hisob tamoyillari nuqtai nazaridan farqlanadi. Jumladan, aktiv va majburiyatlarni tan 
olish, ularni baholash, daromad va xarajatlarni aks ettirish tamoyillari konsolidatsiyalashgan hisobotda o‘ziga 
xos tarzda talqin qilinadi va qo‘llaniladi.5

S. S. Nasretdinovning ilmiy tadqiqotida xalqaro amaliyotda konsolidatsiyalashgan moliyaviy hisobotni 
tuzishning uchta asosiy bosqichi mavjudligi ta’kidlangan. Uning fikricha, har bir mamlakat moliyaviy 
hisobotning xalqaro standartlari talablariga asoslangan holda milliy xususiyatlarni inobatga olgan tarzda 
konsolidatsiyalashgan moliyaviy hisobot tuzilmasini ishlab chiqish imkoniyatiga ega. Shu bois, ko‘pgina 
mamlakatlarda vakolatli organlar yoki tegishli vazirliklar tomonidan moliyaviy hisobot tuzilmasi bo‘yicha me’yoriy 
hujjatlar ishlab chiqiladi va qo‘llaniladi.6

Konsolidatsiyalashgan moliyaviy hisobotlar — bu bosh kompaniya va uning sho‘ba jamiyatlarining 
moliyaviy hisobotlarini birlashtirish orqali guruhning umumiy moliyaviy holati va moliyaviy natijalarini ko‘rsatuvchi 
hisobotlar majmuidir. Konsolidatsiya jarayoni bosh kompaniya tomonidan boshqariladigan barcha sho‘ba 
kompaniyalarning moliyaviy axborotini yagona shaklga keltirishni nazarda tutadi va bu investorlar, kreditorlar 
hamda boshqa foydalanuvchilar uchun ishonchli axborot taqdim etadi.

T A D Q I Q O T  M E T O D O L O G I YA S I
Ushbu tadqiqot konsolidatsiyalashgan moliyaviy hisobotlarni tahlil qilishda normativ hujjatlar tahlili, IFRS 

talablari asosida solishtirma yondashuv, hamda hisobot tarkibiy elementlarini tizimli tahlil qilish usullaridan 
foydalanadi. Tadqiqot jarayonida aktivlar, majburiyatlar, daromad va xarajatlarni konsolidatsiya qilish tamoyillari 
xalqaro standartlar talablari bilan solishtirildi va ularning moliyaviy holatga ta’siri baholandi. Mazkur yondashuv 
konsolidatsiyalashgan hisobotlarning shaffofligi, ishonchliligi va foydalanuvchilar uchun axborot qiymatini 
aniqlashga xizmat qiladi.

1	 Wang Dong, Yuan Meng, Jun Chen, Yun Ke. Business Ethics and Financial Reporting Quality: Evidence from Korea. Journal of 
Business Ethics, 103(3): 403–427.

2	 Moderov S. V. Sovmestimaya moliyaviy otchyotnost: logika va texnika postroeniya: dis. na soisk. uchen. step. kand. ekon. nauk. – 
Sankt-Peterburg, 2013.

3	 Nina A. Duvanskaya, Ol’ga F. Sverchkova. Features of Adaptation of International Financial Reporting Standards in the Russian 
Commercial Organizations. International Journal of Economics and Financial Issues, 2016, 6(S1): 68–73.

4	 Котляр Е. В., Пушкарева Е. М. Консолидация финансовой отчетности по рсбу и МСФО. Бизнес-образование в экономике 
знаний 2019 г. №3.

5	 Xo‘jabekov N. B. Biznesni birlashtirishda konsolidatsiyalashgan moliyaviy hisobotlarni takomillashtirish: dis. avtoref. i.f.n. – Toshkent, 
2009.

6	 Nasretdinov S. S. Konsolidatsiyalashtirilgan moliyaviy hisobot tuzishning nazariy va uslubiy masalalari: nomzodlik dissertatsiyasi. – 
Toshkent, O‘zbekiston Bank–moliya akademiyasi, 2005.

T A H L I L  V A  N A T I J A L A R
Konsolidatsiyalashgan balans aktivlari kompaniya yoki kompaniyalar guruhining iqtisodiy resurslarini ifoda 

etadi. Konsolidatsiyalashgan balansda aktivlar butun guruh bo‘yicha jamlanadi va o‘zaro xo‘jalik aloqalari 
inobatga olingan holda birlashtiriladi. Aktivlar quyidagi asosiy toifalarga bo‘linadi:

•	 Qimmatli qog‘ozlar — moliyaviy aktivlar bo‘lib, ular mulk huquqi yoki kreditorlik talablari bilan bog‘liq 
qiymatni ifodalaydi. Ular kapitalda ishtirok etish yoki moliyaviy foyda olish maqsadida muomalaga chiqariladi 
va sotiladi.

•	 Qisqa muddatli aktivlar — 12 oy ichida pulga aylanishi yoki foydalanilishi kutilayotgan moliyaviy va 
moddiy resurslar hisoblanadi. Bu aktivlar korxonaning kundalik faoliyatida muhim bo‘lib, ularning likvidligi va 
tezkor qiymatini baholash zarur.

•	 Uzoq muddatli aktivlar — 12 oydan ortiq muddatga mo‘ljallangan moliyaviy va moddiy resurslar bo‘lib, 
ular korxonaning uzoq muddatli iqtisodiy faoliyatini ta’minlaydi. Ularning asosiy qismi ishlab chiqarish, kapitalni 
shakllantirish va foyda olishni qo‘llab-quvvatlashga xizmat qiladi. Uzoq muddatli aktivlar kompaniyaning 
kelajakdagi iqtisodiy barqarorligini ta’minlovchi muhim omillardan biridir.

•	 Moddiy aktivlar — jismoniy shaklga ega bo‘lgan va korxona faoliyatida foydalaniladigan resurslar 
bo‘lib, ular ishlab chiqarish, xizmat ko‘rsatish hamda logistika jarayonlarida ahamiyatlidir. Ushbu aktivlarning 
samarali boshqarilishi korxonaning moliyaviy barqarorligini mustahkamlaydi va raqobatbardoshligini oshiradi.

Qisqa muddatli debitorlar — kompaniyaning 12 oy ichida qaytarilishi lozim bo‘lgan mablag‘lar hisoblanadi. 
Ular korxonaning ishlab chiqarish va xizmat ko‘rsatish faoliyati bilan bog‘liq bo‘lib, mijozlar yoki biznes hamkorlar 
tomonidan amalga oshiriladigan to‘lovlarni aks ettiradi. Ushbu aktivlar to‘lovlar qabul qilingach, kompaniyaning 
naqd pul oqimini oshirish hamda moliyaviy barqarorligini mustahkamlashga xizmat qiladi.

Konsolidatsiyalashgan balans majburiyatlari — korxona zimmasidagi boshqa tomonlarga o‘tkazilishi 
mumkin bo‘lgan resurslar yoki moliyaviy qarzlarni anglatadi. Konsolidatsiyalashgan hisobotda majburiyatlar 
butun xo‘jalik yurituvchi subyektlar guruhining umumiy majburiyatlari sifatida jamlanadi.

Qisqa muddatli majburiyatlar — kompaniyaning 12 oy ichida to‘lanishi lozim bo‘lgan qarz va moliyaviy 
majburiyatlaridir. Ular korxonaning kundalik faoliyatini barqaror moliyalashtirishda muhim o‘rin tutadi va 
balansning “majburiyatlar” bo‘limida aks ettiriladi. Qisqa muddatli majburiyatlar tarkibiga, odatda, tovar va 
xizmatlar uchun yetkazib beruvchilarga to‘lanadigan qarzlar, kreditlar, hisob-kitoblar va boshqa joriy to‘lovlar 
kiradi.

Qisqa muddatli depozitlar — kompaniya tomonidan boshqa tashkilotlardan yoki debitorlardan olinib, bir yil 
ichida qaytarilishi lozim bo‘lgan depozit mablag‘laridir. Qisqa muddatli hisob-kitoblar esa kelgusida to‘lanishi 
rejalashtirilgan tadbir yoki xizmatlar bo‘yicha qarz majburiyatlarini ifodalaydi.

Uzok muddatli majburiyatlar — kompaniyaning 12 oydan ortiq muddatda to‘lanishi kerak bo‘lgan qarz 
va moliyaviy majburiyatlaridir. Ular korxonaning uzoq muddatli moliyaviy strategiyasini, kapitalni oshirishni 
va investitsiya faoliyatini qo‘llab-quvvatlashga xizmat qiladi. Ushbu majburiyatlar korxonaning moliyaviy 
barqarorligi va kelajakdagi raqobatbardoshligini ta’minlovchi asosiy omillardan biridir.

Uzok muddatli soliq va huquqiy majburiyatlar — kompaniyaning soliq to‘lovlari hamda yuridik majburiyatlari 
bilan bog‘liq bo‘lib, uzoq muddatda bajarilishi lozim bo‘lgan moliyaviy majburiyatlarni o‘z ichiga oladi. 
Kechiktirilgan majburiyatlar esa kompaniyaning kelgusida, moliyaviy natijalariga qarab, bir necha yildan so‘ng 
to‘lanishi mumkin bo‘lgan majburiyatlardir.

Qarzlarni qayta moliyalashtirish majburiyatlari — mavjud qarzlarni qayta moliyalashtirish yoki qayta 
tuzish maqsadida olingan uzoq muddatli mablag‘lar hisoblanadi. Ular kompaniyaning uzoq muddatli moliyaviy 
barqarorligini ta’minlash, investitsion loyihalarni moliyalashtirish va kapital bozorlarida faoliyatini kengaytirishga 
imkon yaratadi.

Umuman olganda, konsolidatsiyalashgan balans xo‘jalik yurituvchi subyektlar guruhining moliyaviy holatini 
aniq, to‘liq va ishonchli tarzda aks ettiradi. Aktivlar va majburiyatlarning konsolidatsiya qilingan holda ko‘rsatilishi 
korxona guruhining iqtisodiy salohiyatini baholash, raqobatbardoshligini oshirish va strategik qarorlar qabul 
qilish imkoniyatlarini kengaytiradi.

Konsolidatsiyalashgan daromad va xarajatlar — konsolidatsiyalashgan moliyaviy hisobotlarda 
ko‘rsatiladigan, bir guruh tashkilotlarning umumiy daromadlari va xarajatlarini aks ettiruvchi moliyaviy 
ko‘rsatkichlardir. Konsolidatsiyalashgan hisobotlar guruh kompaniyalarining moliyaviy natijalarini bir 
butun holda namoyon etadi, bu esa ularning umumiy faoliyatini tahlil qilishda muhim ahamiyat kasb etadi. 
Konsolidatsiyalashgan daromad va xarajatlar guruhga kiruvchi korxonalar faoliyatining umumiy natijasini 
ifodalaydi va guruhning moliyaviy holatini yaxlit ko‘rinishda baholashga imkon yaratadi.

Konsolidatsiyalashgan daromadlar — guruh tarkibidagi barcha kompaniyalar tomonidan olingan umumiy 
daromadlarning yig‘indisidir. Ular har bir tashkilotning xo‘jalik faoliyatidan olingan daromadlari asosida 
shakllanadi va guruh faoliyatining yakuniy natijasini aks ettiradi. Daromadlar quyidagi turlarga bo‘linishi mumkin:

•	 Sotishdan olingan daromadlar — guruh korxonalarining mahsulot va xizmatlarni realizatsiya qilish 
natijasida olgan daromadlari.

•	 Investitsion daromadlar — korxonalarning o‘z aktiv va sarmoyalaridan olgan daromadlari. Bunga 
aksiyalar, obligatsiyalar, kreditlar va boshqa moliyaviy instrumentlar bo‘yicha olinadigan foizlar, dividendlari 
kiradi.

•	 Litsenziya va royaltilardan daromad — aqliy mulk obyektlarini (patent, litsenziya, dasturiy mahsulotlar 
va boshqalar) foydalanish uchun taqdim etishdan olinadigan daromadlar.

•	 Subsidiyalar va davlat grantlari — davlat tomonidan moliyaviy ko‘mak sifatida ajratiladigan subsidiyalar 
va grantlar.

•	 Ishlab chiqarish va savdo faoliyatidan daromadlar — guruhga kiruvchi korxonalar tomonidan amalga 
oshirilgan ishlab chiqarish, xizmat ko‘rsatish yoki savdo operatsiyalari orqali olingan foyda.

Konsolidatsiyalashgan xarajatlar — guruh tarkibidagi barcha kompaniyalar tomonidan amalga oshirilgan 
umumiy xarajatlar majmuidir. Ular quyidagi xarajatlarni o‘z ichiga oladi:

•	 Sotilgan mahsulot tannarxi — mahsulot ishlab chiqarish yoki xizmat ko‘rsatish uchun zarur bo‘lgan 
materiallar, xom ashyo, ish haqi, energiya va boshqa xarajatlar.

•	 Foyda va zararlar bo‘yicha xarajatlar — ishlab chiqarish xarajatlari, ijara, marketing va reklama 
xarajatlari, boshqa operatsion xarajatlar.

•	 Ma’muriy va umumxo‘jalik xarajatlari — boshqaruv, ofis faoliyati, ish haqi, yuridik va buxgalteriya 
xizmatlari bo‘yicha xarajatlar.

•	 Foiz xarajatlari — guruh korxonalarining kredit va qarzlar bo‘yicha to‘lanadigan foizlar.
•	 Amortizatsiya va eskirish xarajatlari — asosiy vositalar va nomoddiy aktivlarning amortizatsiya 

xarajatlari.
•	 Soliq to‘lovlari — korxona guruhining byudjet oldidagi majburiyatlari, shu jumladan daromad solig‘i, 

QQS va boshqa soliqlar.
Moliyaviy hisobotlarni konsolidatsiya qilishning kontseptual asoslari davlat va xo‘jalik yurituvchi subyektlar 

sektorida muhim ahamiyatga ega. Konsolidatsiya g‘oyasi shundan iboratki, agar ikki yoki undan ortiq tashkilot 
umumiy nazorat ostida bo‘lsa, ularning moliyaviy holatini to‘liq yoritish maqsadida yagona “guruh korxonasi” 
sifatida baholanishi lozim. Shu nuqtai nazardan, quyidagi yo‘nalishlarda rivojlanish zarur:

1.	 Amaldagi qonunchilikni takomillashtirish;
2.	 Xalqaro standartlarni qo‘llash;
3.	 Kadrlarni qayta tayyorlash va malakasini oshirish;
4.	 Axborot texnologiyalarini rivojlantirish.
Konsolidatsiyalashgan daromad va xarajatlar hisobotining ahamiyati shundan iboratki, u korxonalar 

guruhining umumiy moliyaviy natijalarini aniq va tizimli tarzda aks ettiradi. Bu hisobot kompaniyalar faoliyatining 
samaradorligini baholash, strategik qarorlar qabul qilish hamda investorlar uchun ishonchli axborot taqdim 
etish imkonini beradi.

X U L O S A  V A  T A K L I F L A R 
Konsolidatsiyalashgan moliyaviy hisobotni tuzish jarayonining muvaffaqiyatli amalga oshirilishi 

metodologiyaning to‘g‘ri tanlanishi, xalqaro standartlarga moslashtirilishi hamda soliq siyosati va boshqaruv 
qarorlarining asoslangan holda qabul qilinishiga bog‘liqdir. Ushbu omillar konsolidatsiyalashgan moliyaviy 
hisobotlarning ishonchliligini, aniqligini va guruh bo‘yicha moliyaviy ma’lumotlarning haqqoniy aks etishini 
ta’minlaydi. Shuningdek, konsolidatsiya jarayoni moliyaviy va iqtisodiy barqarorlikka erishish, investorlar va 
manfaatdor tomonlarga ishonchli ma’lumotlar taqdim etish, soliq strategiyasini samarali boshqarish imkonini 
yaratadi.

Investorlar, kreditorlar hamda boshqa manfaatdor tomonlar konsolidatsiyalashgan daromad va xarajatlar 
hisobotini tahlil qilish orqali kompaniyalar guruhining moliyaviy holati va rivojlanish istiqbollarini aniq 
baholashlari mumkin. Konsolidatsiyalashgan hisobotlar guruhning iqtisodiy barqarorligini, resurslardan oqilona 
foydalanishni va boshqaruv samaradorligini ko‘rsatib beradi. Konsolidatsiyalashgan daromad va xarajatlar 
hisobotining asosiy maqsadi — guruh faoliyatini bir butun holda aniqlash va ushbu ma’lumotlarni investorlar, 
moliyaviy tahlilchilar hamda boshqa manfaatdor tomonlar uchun tushunarli va ishonchli shaklda taqdim etishdir. 
Bu hisobot kompaniyalar guruhining moliyaviy samaradorligi, daromadlari va xarajatlari bo‘yicha aniq tasavvur 
hosil qilishga xizmat qiladi hamda strategik qarorlar qabul qilishda muhim axborot manbai vazifasini bajaradi.

